Кыргыз Республикасынын 

Министрлер Кабинетинин токтомунун долбооруна

"Кыргыз Республикасынын жалпы билим берүүчү мектептеринин Мамлекеттик билим берүү стандартын бекитүү жөнүндө"

НЕГИЗДЕМЕ-МААЛЫМКАТ
1. Максаты жана милдеттери
Ушул токтомдун долбоорунун максаты - заманбап билим берүү мейкиндигинде негизги жана предметтик компетенттүүлүктү калыптандырууга багытталган, жалпы балдардын билим алуусуна бирдей жана адилеттүү жеткиликтүүлүктү камсыз кылууга багытталган анын ичинде инклюзия принцибинде жалпы билим берүүчү жаңы Мамлекеттик билим берүү стандартын киргизүү; коопсуз жана өнүгүп жаткан билим  берүү чөйрөсүн түзүү жана ар биринин чыгармачыл жөндөмдөрүн аныктоо үчүн окуучулардын денетарбиялык, психикалык, социалдык, руханий жана адеп-ахлактык өнүгүүсүн өнүктүрүү үчүн эң ыңгайлуу шарттарды түзүү.

Кыргыз Республикасынын Министрлер Кабинетинин бул токтомунун долбоору "Кыргыз Республикасынын Өкмөтү жөнүндө" Кыргыз Республикасынын Конституциялык Мыйзамынын 10 жана 17-беренелерине ылайык иштелип чыккан.

Ушул токтом долбоорунун милдеттери - мектептик жалпы билим берүүчү жаңы Мамлекеттик билим берүү стандартын бекитүү, Кыргыз Республикасынын Өкмөтүнүн айрым чечимдеринин күчүн жоготуу.

2. Баяндоочу  бөлүк
Кыргыз Республикасынын  «Билим берүү жөнүндө» Мыйзамынын 5-беренесине ылайык  Кыргыз Республикасында  билим берүүнүн бардык баскычтары үчүн мамлекеттик билим берүү стандарттарын белгилейт. Мамлекеттик билим берүү стандарттарын кайра карап чыгуу жана жаңыртуу беш жылда бир жолудан кем эмес жүргүзүлөт.

Кыргыз Республикасынын жалпы билим берүүчү мектептеринин Мамлекеттик билим берүү стандарты (мындан ары – Мамлекеттик стандарт) Кыргыз Республикасынын Өкмөтүнүн 2014-жылдын 21-июлундагы № 403 токтому менен кабыл алынган.  Ушул мезгил ичинде билим берүү тутумуна болгон талаптарда  өзгөрүүлөр болду жана алар документте сөзсүз түрдө чагылдырылышы керек.
Мисалы, Мамлекеттик стандарттын долбоорунда билим берүүнүн милдеттери жаңыланды: Мамлекеттик стандарттын долбоорунда чагылдырылган билим берүүнүн милдеттери ар бир окуучунун чыгармачылык жөндөмдөрүн аныктоо жана өнүктүрүү, эмгекчилдикке жана бийиктикке тарбиялоо,  андагы адеп-ахлак принциптери, өзүн-өзү тарбиялоо, өзүн-өзү таанып билүү жана өзүн-өзү өнүктүрүү көндүмдөрүн калыптандыруу, ошондой эле билим берүү тутумундагы тарбиянын салттуу маданий, руханий, адеп-ахлактык жана үй-бүлөлүк баалуулуктарга шайкеш келишин камсыз кылуу балдардын дене тарбиялык, психикалык, социалдык, руханий жана адеп-ахлактык өнүгүүсүн калыптандыруу үчүн эң ыңгайлуу шарттарды түзүү.
Мамлекеттик стандарт окуу процессинде калыптана турган негизги компетенттүүлүктөрдү аныктайт жана предметтик стандарттарда берилген окуу предметтерин окутууда калыптануучу предметтик компетенттүүлүктөрдү чагылдырат.
Окуу мезгилинде калыптанган компетенттүүлүктөр мектеп бүтүрүүчүнүн жеке жана кесиптик өнүгүүсүнө жетиштүү деп эсептелет. Белгилүү болгондой, компетенттүүлүк - бул белгилүү бир кырдаалда (окуу, жеке жана кесиптик) билимдин жана көндүмдөрдүн ар кандай элементтерин өз алдынча колдонууга адамдын интеграцияланган жөндөмдүүлүгү.

Кыргыз Республикасынын жалпы билим берүүчү мектептеринин Мамлекеттик билим берүү стандартынын долбоору билим берүү реформасынын негизин түзүп, интеграциялык маселелерди ишке ашырууга жана билим берүүнү өнүктүрүүгө жардам берет.  
3. Мүмкүн болгон социалдык, экономикалык, укуктук, адам укуктарынын, гендердик, экологиялык, коррупциялык кесепеттеринин божомолдору
Долбоор гендердик жана басмырлоого каршы экспертизадан өтүп, берилген сунуштар эске алынган. Долбоорду кабыл алуу терс социалдык, экономикалык, укуктук, адам укуктары, гендердик, экологиялык жана коррупциялык кесепеттерге алып келбейт.
4. Коомдук талкуулардын жыйынтыктары боюнча маалымат 
Ушул токтом долбоору “Кыргыз Республикасынын ченемдик укуктук актылары жөнүндө” Мыйзамынын 22 жана 23-беренелерине ылайык Кыргыз Республикасынын Министрлер Кабинетинин расмий сайтында коомдук талкууга коюлат.

Ошондой эле ченемдик-укуктук актылардын долбоорлору коомдук талкуулоо үчүн бирдиктүү порталга жайгаштырылган (www.koomtalkuu.gov.kg)
5. Долбоордун мыйзамдарга шайкеш келүүсү боюнча талдоо
Сунушталган долбоордун ченемдери колдонуудагы ченемдик укуктук актыларга каршы келбейт жана мыйзамдарга түзөтүүлөрдү киргизүүнү талап кылбайт.
6. Каржылоонун зарылдыгы боюнча маалымат 
Ушул токтомдун долбоорун кабыл алуу үчүн, Кыргыз Республикасынын Министрлер Кабинетинин токтому, республикалык бюджеттен тиркелген эсептөөгө ылайык, 947 544,7 миң сом өлчөмүндө кошумча каражаттарды талап кылат.

Көрсөтүлгөн сумманы Кыргыз Республикасынын Экономика жана финансы министрлигине берүү сунушталууда.
7. Регулятивдик таасирди талдоо жөнүндө маалымат
Сунушталган долбоор жөнгө салуучу таасирдин талдоосунан өтпөйт, анткени ал ишкердик ишти жөнгө салууга багытталган эмес. 

